
Հիմք ընդունելով Հայաստանի Հանրապետության հարկային օրենսգրքի 64-րդ հոդ​վածի 2-րդ մասի 5-րդ կետը Հայաստանի Հանրապետության կառավարությունը որոշում է. 
1. Սահմանել` հանրակրթության ոլորտում իրականացվող կրթական բնույթի առար​կա​յա​կան մրցույթներին, մրցաշարերին, օլիմպիադաներին ներկայացվող չափորոշիչ​ները` համա​​ձայն հավելվածի: 

2. Սույն որոշումն ուժի մեջ է մտնում 2018 թվականի հունվարի 1-ից:
Հավելված

ՀՀ կառավարության 201_ թվականի

_______________  ____ N ____-Ն որոշման

 

ՀԱՆՐԱԿՐԹՈՒԹՅԱՆ ՈԼՈՐՏՈՒՄ ԻՐԱԿԱՆԱՑՎՈՂ ԿՐԹԱԿԱՆ ԲՆՈՒՅԹԻ ԱՌԱՐԿԱՅԱԿԱՆ ՄՐՑՈՒՅԹՆԵՐԻՆ, ՄՐՑԱՇԱՐԵՐԻՆ, ՕԼԻՄՊԻԱԴԱՆԵՐԻՆ ՆԵՐԿԱՅԱՑՎՈՂ ՉԱՓՈՐՈՇԻՉՆԵՐ
1. Հանրակրթության ոլորտում իրականացվող կրթական բնույթի առարկայական մրցույթները, մրցաշարերը, օլիմպիադաները հանրակրթական ուսումնական հաստա​տու​թյան սովորողների գիտելիքների, կարողությունների ու հմտությունների բացահայտմանը, գնահատմանն ու զարգացմանն ուղղված, տարբեր բովանդակությամբ, մեկ կամ մի քանի փուլով կազմակերպվող միջոցառումներ են:

2. Հայաստանի Հանրապետության հարկային օրենսգրքի 64-րդ հոդվածի 2-րդ մասի 5-րդ կետով սահմանված՝ ավելացված արժեքի հարկից ազատման արտոնության կիրա​ռու​թյան նպատակով հանրակրթության ոլորտում իրականացվող կրթական բնույթի առար​կա​յա​կան մրցույթ​ները, մրցաշարերը, օլիմպիադաները պետք է բավարարեն հետևյալ չափո​րո​շիչ​ներին`

1) վերջին 3 տարվա ընթացքում հանրակրթական հիմնական ծրագրեր իրականացնող ուսումնական հաստատությունների առնվազն 10000 և ավելի սովորողների մասնակցու​թյուն` Հայաստանի Հանրապետության ամբողջ տարածքից և,
2) հանրակրթության ոլորտում իրականացվող կրթական բնույթի առարկայական մրցույթ​ների, մրցաշարերի, օլիմպիադաների ծրագրային բովանդակության` Հայաստանի Հան​​րապետության կառավարության 2010 թվականի ապրիլի 8-ի N 439-Ն որոշմամբ հաս​տատ​ված` հանրակրթության պետա​կան չափորոշիչին և Հայաստանի Հանրապետության կրթության և գիտության նախարարի հրա​մանով հաստատված` առարկայական չափորո​շիչ​նե​րին համապատասխանություն և,
3) անհրաժեշտ ուսումնաօժանդակ նյութերով, խրախուսման միջոցներով ապահո​վում:

Հիմնավորում

«Հանրակրթության ոլորտում իրականացվող կրթական բնույթի առարկայական մրցույթներին, մրցաշարերին, օլիմպիադաներին ներկայացվող չափորոշիչները սահմանելու մասին» ՀՀ կառավարության որոշման նախագծի վերաբերյալ

1. Իրավական ակտի անհրաժեշտությունը (նպատակը). Նախագծի նպա​տակը Հայաստանի Հանրապետության հարկային օրենսգրքի կիրարկումն ապա​հովելն է:
2. Կարգավորման հարաբերությունների ներկա վիճակը և առկա խնդիրները. 2016 թվա​​​​​կանի հոկտեմբերի 4-ին ընդունված՝ Հայաստանի Հանրապետության հարկային օրենս​գրքի 64-րդ հոդվածի 2-ին մասի 5-րդ կետի համաձայն, ԱԱՀ-ից ազատվում են հան​րա​կրթության ոլորտում իրականացվող` կրթության և գիտության բնագավառում Հայաստանի Հան​​րապետության կառավարության լիազոր մարմնի ճանաչած, երաշխավորած և Հայաս​տանի Հանրապետության կառավարության սահմանած չափորոշիչներին համա​պա​տաս​խա​նող կրթական բնույթի առարկայական մրցույթներին, մրցաշարերին, օլիմպիադաներին մաս​նակցության իրավունքի տրամադրումը:
Խնդիրը կայանում է նրանում, որ 2018 թվականի հունվարի 1-ից ուժի մեջ է մտնելու ՀՀ հարկային օրենսգիրքը, որով ուժը կորցրած է ճանաչվելու «Ավելացված արժեքի հարկի մասին» ՀՀ օրենքը և համապատասխանաբար հան​րա​կր​թու​թյան ոլորտում իրականացվող կրթական բնույթի առարկայական մրցույթներին, մրցա​շա​րերին, օլիմպիադաներին ներ​կա​յաց​վող չափորոշիչները սահմանող ՀՀ կառավարության գործող որոշումը: Այս առումով, ՀՀ հարկային օրենսգրքի ուժի մեջ մտնելուց հետո ստացվելու է այնպես, որ ԱԱՀ-ից ազատման արտոնության կիրառության առումով հան​րա​կր​թու​թյան ոլորտում իրականացվող կրթական բնույթի առար​կա​յական մրցույթներին, մրցա​շա​րերին, օլիմպիադաներին ներկայացվող չափորոշիչներ սահ​մանված չեն լինելու:

3.  Առկա խնդիրների առաջարկվող լուծումները. Նախագծով առաջարկվում է սահ​մա​նել ավելացված արժեքի հարկից ազատման առումով հանրակրթության ոլորտում իրա​կա​նացվող կրթական բնույթի առարկայական մրցույթներին, մրցաշարերին, օլիմպիա​դա​նե​րին ներկայացվող չափորոշիչները:
4. Կարգավորման առարկան. Նախագծի կարգավորման առարկան հանրակրթության ոլորտում իրականացվող կրթական բնույթի առարկայական մրցույթներին, մրցաշարերին, օլիմ​պիադաներին ներկայացվող չափորոշիչներն են:

5. Նախագծի մշակման գործընթացում ներգրավված ինստիտուտները և անձինք. Նախագի​ծը մշակվել է ՀՀ ֆինանսների նախարարության կող​​մից: 
6. Իրավական ակտի կիրառման դեպքում ակնկալվող արդյունքը. Նախագծի ընդուն​​​​​​​​​​​​​​​​​​​​​ման արդ​յուն​​քում ակնկալվում է սահմանել ավելացված արժեքի հարկից ազատման առումով հանրակրթության ոլորտում իրա​կա​նաց​վող կրթական բնույթի առարկայական մրցույթներին, մրցաշարերին, օլիմպիադաներին ներկայացվող չափո​րո​շիչները: Նախագծով առաջարկվում է սահմանել, որ ԱԱՀ-ից ազատման արտոնության կիրա​ռու​թյան առումով  հանրակրթության ոլորտում իրականացվող կրթական բնույթի առար​կա​յա​կան մրցույթ​ները, մրցաշարերը, օլիմպիադաները պետք է բավարարեն հետևյալ չափո​րո​շիչ​ներին`

1) վերջին 3 տարվա ընթացքում հանրակրթական հիմնական ծրագրեր իրականացնող ուսումնական հաստատությունների առնվազն 10000 և ավելի սովորողների մասնակցու​թյուն` Հայաստանի Հանրապետության ամբողջ տարածքից և,

2) հանրակրթության ոլորտում իրականացվող կրթական բնույթի առարկայական մրցույթների, մրցաշարերի, օլիմպիադաների ծրագրային բովանդակության` Հայաստանի Հան​​րապետության կառավարության որոշմամբ հաստատված` հանրակրթության պետա​կան չափորոշիչին և Հայաստանի Հանրապետության կրթության և գիտության նախարարի հրա​մանով հաստատված` առարկայական չափորոշիչներին համապատասխանություն և,

3) անհրաժեշտ ուսումնաօժանդակ նյութերով, խրախուսման միջոցներով ապահո​վում:
Տեղեկանք
«Հանրակրթության ոլորտում իրականացվող կրթական բնույթի առարկայական մրցույթներին, մրցաշարերին, օլիմպիադաներին ներկայացվող չափորոշիչները սահմանելու մասին» ՀՀ կառավարության որոշման նախագծի ընդունման առնչությամբ այլ իրավական ակտերի ընդունման անհրաժեշտության վերաբերյալ

«Հանրակրթության ոլորտում իրականացվող կրթական բնույթի առարկայական մրցույթներին, մրցաշարերին, օլիմպիադաներին ներկայացվող չափորոշիչները սահմանելու մասին» ՀՀ կառավարության որոշ​ման նախագծի ընդուն​ման առն​չությամբ այլ իրա​վական ակտերի ընդունման անհրա​ժեշ​տու​թյուն չի առաջանա:
Եզրակացություն
«Հանրակրթության ոլորտում իրականացվող կրթական բնույթի առարկայական մրցույթներին, մրցաշարերին, օլիմպիադաներին ներկայացվող չափորոշիչները սահմանելու մասին» ՀՀ կառավարության որոշման նախագծի ընդունմամբ պետական եկամուտների նվազեցման կամ ծախսերի ավելացման վերաբերյալ
«Հանրակրթության ոլորտում իրականացվող կրթական բնույթի առարկայական մրցույթներին, մրցաշարերին, օլիմպիադաներին ներկայացվող չափորոշիչները սահմանելու մասին» ՀՀ կառավարության որոշ​ման նախա​գծի ընդունմամբ պետա​կան եկա​մուտ​ների նվա​զեցում կամ ծախսերի ավելացում տեղի չի ունենա:

ԱՄՓՈՓԱԹԵՐԹ

«Հանրակրթության ոլորտում իրականացվող կրթական բնույթի առարկայական մրցույթներին, մրցաշարերին, օլիմպիադաներին ներկայացվող չափորոշիչները սահմանելու մասին» ՀՀ կառավարության որոշման նախագծի վերաբերյալ 

դիտողությունների և առաջարկությունների 
	Առարկության, առաջարկության հեղինակը¸ գրության ստացման ամսաթիվը, գրության համարը
	Առարկության, առաջարկության 
բովանդակությունը
	Եզրակացություն
	Կատարված փոփոխությունները

	ՀՀ կրթության և գիտության նախարարություն 01.06.2017թ.

թիվ 01/07.2/7169-17
	ՀՀ կառավարության 2014 թվականի մարտի 6-ի N 241-Ն որոշման (ուժի մեջ մտնելու ամսաթիվը 27.03.2014) հավելված N 1-ով արդեն իսկ սահ​ման​ված են հանրակրթության ոլորտում իրա​կա​նաց​վող կրթական բնույթի առարկայական մրցույթ​​ների, մրցաշարերի, օլիմպիադաների չափո​րոշիչները, որոնք նույնությամբ կրկնում են ներկայացված որոշման նախագծի բո​վան​դա​կու​թյո​ւ​նը:

Հաշվի առնելով վերոգրյալը՝ ՀՀ կրթության և գի​տության նախարարությունը նպա​տա​կա​հար​մար չի գտնում ՀՀ կառավարության որոշման նախա​գծի ընդունումը:


	Չի ընդունվել: 
	Հայտնում ենք, որ նախագծը մշակվել է ՀՀ հարկային օրենսգրքի 64-րդ հոդ​վածի 2-րդ մասի 5-րդ կետի կիրարկումն ապա​հովելու նպատակով: Մինչդեռ` ՀՀ կառավարու​թյան 2014 թվա​կա​նի մարտի 6-ի N 241-Ն որոշ​ումն ընդուն​վել է «Ավե​լաց​ված արժեքի հարկի մասին» ՀՀ օրենքի 15-րդ հոդվածի 1-ին մասի 4-րդ կետի կիրարկումն ապահովելու նպատակով: Այս առումով, հայտնում ենք, որ ՀՀ հարկային օրենսգրքի ուժի մեջ մտնելուց հետո ուժը կորցրած է ճանաչվելու Ավելացված արժեքի հարկի մասին ՀՀ օրենքը և հետևաբար նաև ՀՀ կառավարության 2014 թվա​կա​նի մարտի 6-ի N 241-Ն որոշ​ումը:

	ՀՀ կրթության և գիտության նախարարություն

11.08.2017թ.

թիվ 01/07.2/10701-17
	1. Առաջարկվում է հավելվածի 2-րդ կետի 1-ին ենթակետը վերաշարադրել հետևյալ կերպ՝ «Առարկայական մրցույթ​ները, մրցաշարերը, օլիմպիադաները, որոնց ծրագրերը երաշխավորվել են կրթության պետական կառավարման լիա​​զոր​ված մարմնի կողմից»: Դա անհրա​​ժեշտ է, քանի որ առանձին դեպ​քե​րում օբյեկտիվորեն հնարավոր չէ ապա​​հովել մասնակիցների մեծ քանակ, թեև միջոցառումը կարող է ունենալ համա​​​զգային (օրինակ՝ սփյուռքի ներկա​յացուցիչների մասնակցությամբ՝ հայա​գիտա​կան և այլ օլիմպիադաներ) մեծ նշա​​նակություն:
	Չի ընդունվել:
	Նախագծի 1-ին կետով սահմանվող հավելվածի 2-րդ կետի 1-ին ենթա​կե​տով նախատեսված չափորոշիչը ուղղ​ված է հարկերի վճարումից խուսափելու ռիս​կերը կառավարելուն: Այս առումով, հայտ​նում ենք, որ նշյալ չափորոշիչի հանումը և ԱԱՀ-ից ազատման նպա​տա​կով մրցույթների, մրցաշարերի, օլիմ​պիադաների շրջանակի ընդյալ​նումը ռիսկային է: 

	
	2. Առաջարկվում է հավելվածի 2-րդ կետի 2-րդ ենթակետում «առարկա​յա​կան չափորոշիչներին» բառերից հետո ավելացնել «ու ծրագրերին» բառերը:
	Ընդունվել է:
	Նախագծում կատարվել է համա​պա​տաս​խան լրացում:

	ՀՀ արդարադատության նախարարություն 

	1. Նախագծի վերնագրում անհրաժեշտ է արտացոլել  ՀՀ կա​ռավարության 2014 թվականի մարտի 6-ի N 241-Ն որոշումն ուժը կորցրած ճանաչելու  մա​սին դրույ​թներ` նկատի ունենալով «Իրավական ակ​տերի մասին» ՀՀ օրենքի 40-րդ հոդվածի 1-ին մա​սի դրույթները:
2. Նախագծի 1-ին կետով հաստատվող հա​վել​վա​ծի 2-րդ կետի 2-րդ ենթակետում անհրա​ժեշտ է հստակ նշել հիշյալ կետում վկայակոչված ՀՀ կառավարութ​յան որոշման  կրճատ անվանումը` հիմք ընդու​նելով «Իրավական ակտերի մասին» ՀՀ օրենքի 43-րդ հոդվածի 7-րդ մասի դրույթները:
	1.Չի ընդունվել:
2.Ընդունվել է:
	1.Հայտնում ենք, որ ՀՀ հարկային օրենսգրքի կիրարկումն ապահովող միջոցառումների շրջանակում նախատեսվում է նաև ՀՀ կառավարության առանձին որոշմամբ ուժը կորցրած ճանաչել բոլոր այն ՀՀ կառավարության որոշումները, որոնք ընդունվել են գործող հարկային օրենսդրության կիրարկումն ապահովելու համար:
2.Նախագծում կատարվել է համապատասխան փոփոխություն:  

	ՀՀ ԿԱ պետական եկամուտների կոմիտե 28.12.2016թ.

թիվ 01/3-1/40558-16
	Դիտողություններ և առաջարկություններ չկան:
	
	

	ՀՀ վարչապետի խորհրդական Գևորգ Մալ​խասյան
	1.Հայաստանի Հանրապետության կառավարության 2010 թվականի ապրիլի 8-ի N 439-Ն որոշմամբ հաս​տատ​​ված` հանրակրթության պետական չափորոշիչը և Հայաստանի Հանրա​պե​տու​թյան կրթության և գիտության նա​խա​րարի հրամանով հաստատված` առար​​կայական չափորոշիչները չեն ներա​ռում մասնագիտական ծրագրերը, փոր​ձա​րարական ու այլ ծրագրերը, որոնց մասով ևս կարող են իրա​կա​նաց​վել մրցույթներ:
	Չի ընդունվել:
	Ներկայացված նախագիծն ամբող​ջու​թյամբ վերաբերում է միայն հանրա​կրթու​թյան ոլորտում իրականացվող առար​կայական մրցույթներին, մրցա​շա​րե​րին, օլիմ​պիա​դաներին: ՀՀ կրթու​թյան և գիտության նախա​րա​րու​թյան կողմից ներկայացված դիրքորոշման համաձայն, մասնագիտական ծրա​գրե​րի շրջանակում կազմակերպվող համա​նման միջոցառումները կարգավորվում են այլ իրավական ակտերով: Հանրա​կրթության ոլորտում փորձարարական ծրա​գրերի շրջանակներում օլիմպիա​դաներ չեն կազմակերպվում:

	
	2.Բացի այդ նախագծի 3-րդ կետի 2-րդ ենթակետից պարզ չէ, թե ով և ինչ​պես է որոշելու անհրաժեշտ ուսումնա​օժանդակ նյութերով, խրախուսման միջոցներով ապահովման փաստը:
	Չի ընդունվել:
	Ընդհանուր առմամբ ներկայացված նկա​տառումը ընդունելի ենք համարում: Միաժամանակ, հայտնում ենք, որ նշյալ խնդիրը ներկայումս կարգավորված է ՀՀ կառավարության 2014 թվականի մարտի 6-ի թիվ 241-Ն որոշման 1-ին կետի 2-րդ ենթակետով սահմանված թիվ 2 հավելվածով սահմանված կար​գով, որի համաձայն, ավելացված արժեքի հարկից ազատման արտոնու​թյան կիրա​ռու​թյան նպատակով հան​րա​​​​կրթության ոլորտում իրա​կա​նաց​վող կրթական բնույթի առար​կա​յա​կան մրցույթ​​ների, մրցաշարերի, օլիմպիա​դաների համապա​տաս​խա​նու​թյունը նախագծով սահմանված չափո​րո​​շիչ​​ներին այդ թվում` անհրաժեշտ ուսում​​նաօժանդակ նյութերով, խրա​խուս​ման միջոցներով ապահո​վման մասով որոշվում է կրթության և գիտու​թյան բնագավառում ՀՀ կառա​վա​րու​թյան լիազոր մարմնի կողմից: Հարկ ենք հա​մարում նշել, որ վերոնշյալ կարգը ներառ​ված էր նաև նախագծում, սակայն ՀՀ կառավարության աշխա​տա​կազմի առաջարկությամբ այն նա​խա​գծից հան​վել է:

Հաշվի առնելով վերոգրյալը, ինչպես նաև այն, որ ՀՀ հարկային օրենսգրքի 64-րդ հոդվածի 2-րդ մասի 5-րդ կետի համաձայն, ԱԱՀ-ից ազատվում են հան​րակրթության ոլորտում իրականացվող` կրթության և գիտության բնագավառում ՀՀ կառավարության լիազոր մարմնի ճանաչած, երաշխավորած և ՀՀ կառա​վա​րության սահմանած չափորոշիչ​նե​րին համապատասխանող կրթական բնույթի առարկայական մրցույթներին, մրցաշարերին, օլիմպիադաներին մաս​նակ​ցության իրավունքի տրամադրումը` գտնում ենք, որ խնդիրը պետք է կար​գավորվի կրթության և գիտության բնա​գավառում ՀՀ կառավարության լիազոր մարմնի կողմից հանրակրթության ոլոր​տում իրականացվող կրթական բնույթի առարկայական մրցույթները, մրցա​շա​րերը, օլիմպիադաները ճանաչելու և երաշ​խավորելու շրջանակներում:
Միաժամանակ, հայտնում ենք, որ եթե առաջարկությունը վերաբերում է անհրաժեշտ ուսումնաօժանդակ նյու​թերով, խրախուսման միջոցներով ապա​​հո​վման փաստը տրամադրողի և ստա​ցողի միջև հավաստելուն, ապա հայտնում ենք, որ այն խնդրահարույց է՝ հաշվի առնելով այն հանգամանքը, որ առաջարկվող մոդելը ենթադրում է, որ ուսումնա​օժան​դակ նյութերի և խրա​խուս​​ման միջոց​ների յուրաքանչյուր տրա​մադրման դեպքի համար պետք է կազմվի հանձ​ման-ընդունման ակտ:


